
ACTIVIDADES DE POSVISIONADO 
 

Logo de ver a curta, propóñense actividades heteroxéneas que traballarán as diferentes 

destrezas lingüísticas. 

 

o Expresión escrita: escribir un breve resumo da curtametraxe. 

o Expresión oral: expresar a opinión e facer unha valoración, comentar un 

videoxogo coñecido, falar sobre as mascotas, dramatizar unha escena, 

debate sobre a discapacidade. 

o Comprensión oral: ademais da audición de toda a curta, escoita das 

intervencións dos seus compañeiros. 

o Comprensión escrita: lectura dalgúns parágrafos que versan sobre as 

mascotas, as mascotas con discapacidade e a discapacidade física nos 

nenos. 

 

Así mesmo, hai que darlle cabida á gramática (usos de ser e estar, recursos de 

probabilidade…) e ao vocabulario (adxectivos de descrición, expresións idiomáticas…) 

subxacentes nesta curta. 

 

1. Responde as seguintes preguntas: 

a) Por que cres que a  nai lle trae o cachorriño ao seu fillo? 

b) Acerta súa nai co regalo? Por que? 
 
c) Cres que esta situación podería darse na realidade? 
 
 

2. Intenta dramatizar xunto a outro compañeiro a escena na que o can sae da caixa e 

primeiro o neno quéreo e logo rexéitao. 

 

3. Seleccionamos algúns vocábulos e expresións cuxo significado pode presentar certa 

dificultade, como deficiencia, minusvalía ou atraso, propoñendo no seu lugar, persoas 

con discapacidade ou persoas con capacidades diferentes. 

 

4. Que cualificativos lle aplicarías a cada un dos tres personaxes? Identifícaste con algún 

deles? 

 

 
   



          
5. Se esta historia aparecese nun cómic e tiveses que lle poñer título, cal sería o teu 

favorito?  

……………………………………………………………………………………………………

……………………………………………………………………………………………………

…………………………………………………………………………… 

 

 
6. Contidos socioculturais: 

- Le o seguinte texto extraído de Internet sobre os cans como mascotas: 

 
Os cans viven o presente, preocúpanse en que facer agora. Non te xulgan; o seu 

amor é tan incondicional que moitos séguente querendo e seguen ao teu lado 

aínda que os maltrates, aínda que non teñas en conta as súas necesidades, aínda 

que os ignores… Seguen mirando á fronte, sen preocuparse das contrariedades 

da vida. Sen fustrigarse. Sen ira, sen rancor. 

 
- Debuxa e colorea a túa mascota favorita: 
 

 
 
 

 
 

 
 
 
 
 
 
 


